
	గీ.	
లిట్లు తగువారు సన్మార్గ మెద్దియైన

వివరముగఁ దేటపఱిిచిన వినఁ డతండు

హెచ్చి మూఁడవపురుషార్థమే యిహంబుఁ

బరము నీఁజాలునది గాఁగఁ బదిలపఱిచి.

	గీ.	
పిన్న వయసునఁ గడుఁ బెంచి పెరుఁగనిచ్చి

వంపలేరైరి సుతు వాలు వర్గమైన

దల్లిదండ్రులు మొలకైన తఱినిఁ జెట్టు

వంపఁబడుగాక హెచ్చిన వంపనగునె.

	ఉ.	
ఆరయఁ బాలవంటికుల మాఱడిఁ బోవఁగనిచ్చి వీటిలో

నారజమై చరించు వసుధామరనందనుఁ డిట్టివారు నె

వ్వారును జీరికిం గొనక [వాడిన పూవునుబోలెఁ] జుల్కఁగా

నీరసవృత్తిఁ జూచి రతినింద్యుఁడు వీఁడని యేవగింపుచున్.

	క.	
కొడుకుదెసఁ గలుగు మచ్చిక

విడిచిరి దలిదండ్రు లాత్మ విసుగుచు నేలా
[1]విడువక యఱ్ఱు దినంగా

దొ[డగుడు రే విసము తొలఁగె దొసఁ]గు నరేంద్రా!

	వ.	
ఇవ్విధంబున మదాలసుం డగు మదాలసుండు దన్నుం గాసునకైనం గొననివారలగుటఁ జుట్టంబులఁ బుట్టినవారలఁ బరిత్యజించి దేశాంతరంబు వోవం జిం[తించి యొక్కక్కనాడు.]

	ఉ.	
ఒక్కటఁ బిక్కటిల్లి యిరు లో యన నో యనునడ్కిరేయిఁ బెం

పెక్కిన తెంపునం బురి మహేశ్వరధామముఁ జొచ్చి విస్ఫుర

ద్రుక్కమనీయరత్నములతోటి యనర్ఘవిభూషణావలున్

వె[క్కస మౌచు నిండి తరలింపఁగఁ] బోలనిబెట్టె నెట్టనన్.

	↑ పాఠాంతరము

విడువక [క]ఱ్ఱు దినంగా

దొ[డఁగుదురే వానిఁజూడ దొ]సఁగు నరేంద్రా.

